
SANARWA      9 ga watan Satumbar 2016 

Don gaggauta bugawa 
 

Amirka Ta Goyi Bayan Kulawar Da Ake Yi Wa Nakasassu 

 

Bisa ga nuna wani fim na tarihin da yake bayyana irin nunin bambancin da 

kuma }yamar da ake nuna wa nakasassu, tsohuwara ]alibar Shirin Mandela 

Washington Fellowship (MWF), na shekarar 2015, Mis Ejiro Sharon Okotie, ta 

}alubalanci masu tsara manufofi da ma’aikatun ]aukar ma’aikata, bisa ga 

bukatar ha]e kawunan nakasassun dake fama da rashin aiki yi, a Nijeriya. 

 

Fim ]in, mai suna Canjin Shawara, (Changing the Dialogue), wanda Ofishin 

Jakadancin Amirka, a Nijeriya, ya bayar da ku]a]en yin sa, ita kanta, Mis 

Okotie, a matsayinta na shugabar matasan dake da nakasa, ta tsara shi. 

 

Fim ]in, “Canjin Shawarar,” ya nuni da mutanen dake da nakasa, ciki har da 

wa]anda suka samu lambobin yabo kan tsara ka]e-ka]e, irin su Cobhams 

Asuquo; wanda ya samu lambar yabo ta tsofaffin ]aliban shirin na MWF, a 

shekarar 2015, tare kuma da wata ‘yar fafitikar ‘yancin nakasassu, Grace Alache 

Jerry; da wani manemin labarai, kuma mai tace labaru, Michael Fadeyi, da ma 

Dokta Adebayo Adebukola, wani }wararre kan harkokin ci gaba. 

 

Da yake jawabi, a ranar 8 ga watan Satumba, Jami’in Hul]a da Jama’a, Darcy 

Zotter, ya bayyana cewa, kawar da duk wani shinge, da Katanga, a duniya, da 

za su hana wa nakasassu jin da]in rayuwa, na iya kawo sanadin shigar su cikin 

al’umma, ka’in-da-na’in. 

 

“{asar Amirka, ta dage wajen }ara yawan kaiwa ga nakasassu, domin ganin 

suna jin da]in rayuwar, a cikin al’umma. Gwamnatin {asar Amirka, na 

taimakawa, da kuma agaza wa gwamnatoci da }ungiyoyin al’umma, game da 

sanin irin yadda za su inganta da kuma aiwatar da duk wa]ansu dokoki, na kare 

‘yancin nakasassu,” in ji Jami’in Hul]a da Jama’a, Darcy Zotter. 

 

Da take bayyana manufar dake tattare da yin wannan fim ]in na tarihi, Okotie ta 

bayyan cewa, “na yi imanin akwai muhimmancin nuna wa kowa cewa, 

nakasassun da suke a shirye da su yi aiki, ba su bukatar wani tausayi, ko kuma 

sadaka. Wannan kuma ne, ya sanya na yanke shawarar ha]a hannu da 



takwarorina, domin yin wannan fim ]in na tarihi, da kuma gabatar da 

nasarorinsa, da zaburar da nakasassu.” 

Manyan ba}in da suka halarci wajen bikin, sun ha]a da Mataimakiyar 

Gwamnan Jihar Lagos, Idiat Adebule, wadda Babbar Sakatariya, Yetunde 

Odejayi, ta wakilta. Sauran sun ha]a da masu tsara manufofi, da shugabannin 

hukumomi, da manajojin gudanar da ayyukan mutane, kazalika da wakilan 

Ha]a]]iyar {ungiyar Nakasassu ta {asa. 

